Հիմնավորում
«Հայաստանի Հանրապետության կառավարության 2013 թվականի օգոստոսի 1-ի N846-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը
 Հայաստանի Հանրապետության կառավարության 2013 թվականի օգոստոսի 1-ի «Հսկիչ-դրամարկղային մեքենաներին ներկայացվող պահանջները, կիրառման կարգը հաստատելու և Հայաստանի Հանրապետության կառավարության 2004 թվականի օգոստոսի 26-ի N1325-Ն ու 2005 թվականի հունիսի 1-ի N946-Ն որոշումներն ուժը կորցրած ճանաչելու մասին» N846-Ն որոշման համաձայն օրենքով սահմանված պատասխանատվություն կիրառելու առումով հսկիչ-դրամարկղային մեքենաների շահագործման կանոնների խախտում է դիտվելու 2014 թվականի հունվարի 1-ից՝ ՀԴՄ-ի կտրոնի վրա գնված ապրանքից կամ ստացված ծառայությունից տարբերվող ապրանքի կամ ծառայության անվանման տպագրումը: Նշված ժամկետի հետաձգումը մինչև 2014 թվականի հուլիսի 1-ը, պայմանավորված է այն հանգամանքով, որ թեպետ համապատասխան ծրագիրը պատրաստ է, սակայն տնտեսավարող սուբյեկտներին անհրաժեշտ է որոշակի ժամանակ, իրենց կողմից կիրառվող՝ իրացվող ապրանքների հաշվառման (այդ թվում՝ հաշվապահական հաշվառման) ծրագրերում անհրաժեշտ փոփոխություններ կատարելու և ՀԴՄ-ի ծրագրի հետ դրանց համագործակցումն ապահովելու համար:
2. Առաջարկվող կարգավորման բնույթը
Ներկայացվող ՀՀ կառավարության որոշման նախագծով առաջարկվում է ՀԴՄ-ի կտրոնի վրա գնված ապրանքից կամ ստացված ծառայությունից տարբերվող ապրանքի կամ ծառայության անվանման տպագրումն իրականացնել 2014 թվականի հուլիսի 1-ից:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
4. Ակնկալվող արդյունքը
ՀԴՄ-ի կտրոնի վրա գնված ապրանքից կամ ստացված ծառայությունից տարբերվող ապրանքի կամ ծառայության անվանման տպագրումը 2014 թվականի հուլիսի 1-ից իրականացնելով, հնարավորություն կստեղծվի տնտեսավարող սուբյեկտների կողմից կիրառվող՝ իրացվող ապրանքների հաշվառման (այդ թվում՝ հաշվապահական հաշվառման) ծրագրերում անհրաժեշտ փոփոխություններ կատարել և ապահովել ՀԴՄ-ի ծրագրի հետ դրանց համագործակցումը:

